
O'zbekiston Qurolli Kuchlari uchun intellektual solohiyatga ega bo'lgan malakali
ofitser kadrlar tayyorlash O'zbekiston Respublikasining "Ta'lim to'g'risida", Kadrlar
tayyorlash Milliy dasturi", "Mudofaa to'g'risida" gi qonunlari, mudofaa Doktrinasi va
O'zbekiston Respublikasi
Mudofaa vazirining buyruqlariga muvofiq amalga
oshirilmoqda.
Respublika oliy harbiy bilim yurtlarida professor-o'qituvchilar ilmiy salohiyatidan
unumli foydalanib o'qitishning turli texnik vositalari, o'quv va o'quv-uslubiy
qo'llanmalar, tarqatma materiallari tayyorlanib kursantlarga yetkazib berilishiga katta
e'tibor qaratildi. Bu esa o'quv jarayonining yanada yaxshilanishiga va takomillashib
borishiga olib kelmoqda.
Har bir jamiyatning kelajagi uning ajralmas qismi va hayotiy zarurati bo'lgan ta'lim
tizimining qay darajada rivojlanganligi bilan belgilanadi. Bugungi kunda mustaqil
taraqqiyot yo'lidan borayotgan mamlakatimizning uzluksiz ta'lim tizimini isloh qilish va
takomillashtirish, yangi sifat bosqichiga ko'tarish, unga ilg'or pedagogik va axborot
texnologiyalarini joriy qilish hamda ta'lim samaradorligini oshirish davlat siyosati
darajasiga ko'tarildi.

Hozirgacha an'anaviy ta'limda kursantlarni faqat tayyor bilimlarni egallashga
o'rgatib kelingan bo'lib, bu usul kursantlarda mustaqil fikrlash, ijodiy izlanish,
tashabbuskorlikni so'ndirar edi.
Hozirgi kunda ta'lim jarayonida interfaol uslublar (innovatsion pedagogik va
axborot texnologiyalari)dan foydalanib ta'limning samaradorligini ko'tarishga e'tibor
kuchayib bormoqda. Zamonaviy pedagogik texnologiyalar qo'llanilgan mashg'ulotlar
kursantlar egallayotgan bilimlarini o'zlari qidirib topishlariga, mustaqil o'rganib tahlil
qilishlariga, xulosalar chiqarishlariga qaratilgan. O'qituvchi bu jarayonda shaxs va
jamoaning rivojlanishi, shakllanishi, bilim olishi va tarbiyalanishiga sharoit yaratadi, shu
bilan bir qatorda, boshqaruvchi, yo'naltiruvchi vazifasini bajaradi. Bunday o'quv
jarayonida kursant asosiy figuraga aylanadi [1].
Ma'lumki, darslik ta'lim maqsadlariga erishish va uning samaradorligini oshirishda
asosiy ta'lim vositasi hisoblanib, u kursantning mustaqil ta'lim olishida muhim o'rin
tutadi. Chunki, darslik - o'rganilayotgan fan bo'yicha dasturga asoslangan holda
yaratilgan bo'lib, u mazkur fan bo'yicha butun materiallarni qisqartilgan holda bo'lsa
ham o'zida mujassamlashtirgan bo'ladi va minimal darajada o'zlashtirilishi kerak bo'lgan
majburiy bilimlar hajmini belgilab beradi.
Darslik bilan ishlash malakalari shakllantirilishi jarayonida turli ilmiy-metodik
adabiyotlar bilan ishlash asosida o'rganilayotgan fanni chuqur o'rganish imkoniyatlari
oshishini kursant tomonidan ongli ravishda qabul qilinishiga erishish mustaqil ta'limning
to'g'ri tashkil etish va shu asosida kelgusida uzluksiz ravishda o'z bilimlarini oshirib
borishga bo'lgan intilishlarni rag'batlantirilishiga olib keladi.
O'zbekiston Respublikasi taraqqiyotining hozirga davri har bir bo'lajak
mutaxassisdan faollik bilan mustaqil ishlash, tezkorlik bilan qarorlar qabul qilish,
o'zgaruvchan hayot sharoitlariga moslashish, raqobatbardosh bo'lishni talab etadi.
An'anaviy ta'limda o'qituvchi yoki darslik asosiy bilim manbai bo'lgan bo'lsa, zamonaviy
shaxsga yo'naltirilgan ta'limda professor - o'qituvchining vazifasi kursantlarning
faolligini oshirish, mustaqil bilim olish faoliyatini tashkil etish, ularning
o'quv-biluv
faoliyatini yo'naltirib, boshqarib borishdan iborat [2].
Mustaqil
ta'lim mashg'ulotlarini tashkil etish va o'tkazish tegishli kafedra
zimmasiga yuklanadi va ulardan buni amalga oshirishda quyidagilarga amal qilish
tavsiya etiladi [3]:
1.Mustaqil ta'lim mashg'ulotlarining maqsadi:
-mustaqil ta'lim mashg'ulotlariining asosiy maqsadi o'qituvchining rahbarligi va
nazorati ostida kursantda muayyan o'quv mavzuni mustaqil ravishda bajarish uchun
zarur bo'lgan bilim va ko'nikmalarni shakillantirish va rivojlantirishdir.
2.Mustaqil ta'lim mashg'ulotlarining vazifalari:
- mavzuni mustaqil tarzda puxta (mukammal) o'zlashtirish ko'nikmalariga ega
bo'lish;
- mavzuni yoritish uchun kerakli ma'lumotlarni izlab topish, qulay usullari va
vositalarini aniqlash;
- axborot manbalari va manzillaridan samarali foydalanish;- an'anaviy o'quv va
ilmiy adabiyotlar, me'yoriy hujjatlar bilan ishlash;
- elektron o'quv adabiyotlar va ma'lumotlar bilan ishlash;

- internet tarmog'idan maqsadli foydalanish, mavzudagi masalalarning ratsional
yechimini topish;
- ma'lumotlar bazasini tahlil etish.
3.Mustaqil ta'lim mashg'ulotining tashkiliy shakllari:
-mustaqil ta'lim mashg'ulotini tashkil etishda muayyan
fan (kurs) bo'yicha
mavzuning xususiyatlarini, shuningdek, har bir kursantning akademik o'zlashtirish
darajasi va qobiliyatini hisobga olgan holda quyidagi shakllardan foydalanish tavsiya
etiladi:
- nazariy materiallarni o'quv adabiyotlari yordamida mustaqil o'zlashtirish;
- berilgan mavzu bo'yicha matn tayyorlash;
-mashg'ulotni o'tishga tayyorgarlik ko'rish;
- masala va misollarni yechib ko'rish va ularni tahlil qilish;
- grafik ishlarini bajarish;
- maket, plakat, ko'rgazmali qurollar, tarqatmalar tayyorlash.
Mustaqil ta'lim mashg'uloti mavzusi uchun fan bo'yicha tuzilgan mavzular
rejalarida mustaqil ta'lim mashg'ulotining shakli, mazmuni va hajmi ifoda etiladi.
Mustaqil ta'lim mashg'uloti uchun ajratilgan vaqt byudjetiga mos ravishda har bir
fan bo'yicha tegishli kafedralarda mustaqil ta'lim mashg'ulotining tashkiliy shakllari,
mavzulari, o'quv savollari ishlab chiqiladi va kafedra yig'inida tasdiqlanadi.
Mustaqil ta'lim mashg'ulotini o'tish uchun fanlar bo'yicha kursantlarga zaruriy
uslubiy qo'llanma, ko'rsatma va tavsiyalar o'qituvchi tomonidan beriladi.
Mustaqil ta'lim mashg'ulotini o'tish uchun yetakchi fan o'qituvchisi tomonidan
uslubiy ishlanma tuziladi va u fan bo'yicha uslubiy hay'at yoki kafedra yig'inida
muhokama etilib, so'ng tasdiqlanadi. Mazkur uslubiy ishlanmada mashg'ulotning o'quv
tarbiyaviy maqsadi,o'quv materallari bilan ta'minlanishi, o'quv savollari va vaqt
taqsimoti,mashg'ulotning kirish,asosiy va yakuniy qismlari bo'yicha uslubiy ko'rsatmalar
beriladi.
Mustaqil ta'lim mashg'ulotini o'tish uchun fan o'qituvchisi tomonidan reja tuziladi.
Ushbu rejada kursantlarning mustaqil ta'lim mashg'ulotini qanday o'tishi, nazariy va
amaliy jihatlariga e'tibor berishi uchun ko'rsatmalar beriladi.
Mustaqil ta'lim mashg'uloti mavzusi bo'yicha guruhdagi barcha kursantlar matn
yozadilar. Kursantlardan biri mavzuni bayon qiladi. Qolganlari o'zlari yozib kelgan
matnlarni yanada kengaytirib, to'ldirib boradilar. Kursant mavzuni bayon qilib
bo'lgandan so'ng savol-javob boshlanadi, so'ng mavzuni bayon qilgan kursant va savoljavobda faol ishtirok etgan kursantlar o'qituvchi tomonidan baholanadi. Keyin, boshqa
kursantlar ketma-ket mavzu bo'yicha tushunchalarni to'ldiradilar. Mashg'ulot
yakunlanadi va kelgusi mustaqil ta'lim mashg'uloti mavzusi e'lon qilinadi, kelgusida
bo'ladigan mavzu bo'yicha mashg'ulot olib boruvchi kursantlar aniqlanadi.
4.Mustaqil ta'limning axborot ta'minoti:
-fan bo'yicha mustaqil ta'lim uchun mavzular rejada ko'rsatiladi va bu reja kafedra
mudiri, yetakchi fan o'qituvchilari tomonidan tuzilib, bilim yurti boshlig'i tomonidan
tasdiqlanadi. Kursantga berilgan mavzu bo'yicha mustaqil ta'limni o'tish uchun fan
bo'yicha asosiy o'qituvchi dastlab ko'rsatma va tavsiyalar beradi.

-mustaqil ta'lim mashg'ulotini o'tish uchun fan o'qituvchisi axborot manbai sifatida
kursantga darslik va o'quv qo'llanmalar, uslubiy qo'llanma va ko'rsatmalar, ma'lumotlar
to'plash, ilmiy nashrlar, internet tarmog'idagi tegishli ma'lumotlar, berilgan mavzuga
aloqador bo'lgan ishlarni beradi.
-kafedra mudiri kursantga mustaqil ta'lim mashg'ulotini o'tish uchun zaruriy
axborot manbai va vositalarini belgilaydi. Kursantlarga turli kutubxonalar, tarmoq
muassasalaridan zaruriy ma'lumotlar to'plash yuzasidan so'rovnoma xatlarini
rasmiylashtirib beradi.
-kafedra mudiri tomonidan kursantlarning mustaqil ta'lim mashg'ulotlarini o'z
vaqtida o'tishlari uchun shart-sharoitlar yaratib beriladi.
5. Mustaqil ta'limni nazorat qilish va baholash:
-har bir fan bo'yicha kursantning mustaqil ta'lim mashg'ulotini o'tishini nazorat
qilish fan o'qituvchisi tomonidan amalga oshiriladi. Mustaqil ta'lim o'quv soati fan
o'qituvchisi yillik yuklamasi hisobiga kiritiladi.
-mustaqil ta'lim mashg'ulotini o'tish bilim yurti o'quv bo'limi tomonidan tuzilgan
dars jadvali asosida amalga oshiriladi.
-o'tilgan mustaqil ta'lim mashg'uloti soati guruh jurnalida qayd etiladi va fan
o'qituvchisi tomonidan imzo qo'yib tasdiqlanadi.
-mustaqil ta'lim mashg'ulotini o'tishda kursantlarning o'zlashtirish darajasini
baholash bo'yicha fan o'qituvchisi mashg'ulotni olib boruvchi kursantga baholash
mezonlarini o'rgatadi va uni nazorat qiladi.
-kursantlarning mustaqil ta'lim mashg'ulotlarini o'tishi fan bo'yicha uslubiy hay'at
yig'ilishlarida muhokama etib boriladi.
-mustaqil ta'lim mashg'ulotini yuqori darajada o'tgan kursant (fan o'qituvchisi
ham) kafedra mudiri tomonidan ma'naviy rag'batlantirib boriladi.

Mustaqil
ta’limni
nazorat
qilish va
baholash

Xulosa. Mustaqil ta'lim mashg'ulotini yuqorida bayon etilgan ma'lumotlarga
asoslanib tashkil etish va o'tish, mustaqil ta'lim mashg'ulotini o'tishning bir turi bo'lib, u
ko'p yillardan beri ijobiy samara bermoqda. Bu esa o'qituvchining ham, kursantning ham
o'quv fanini o'zlashtirishga bo'lgan mas'uliyatini oshiradi.

Аннотация: Эта статья посвящена последнему исследованию: выяснилось, что
дети гораздо легче осваивают язык в младенческом возрасте. Снижение возрастного порога
для начала изучения второго языка к дошкольному возрасту вызывает необходимость
разработки специальной методики, ориентированной на данный возраст. Разработка

